ԱՄՓՈՓԱԹԵՐԹ
<<Հայաստանի Հանրապետության կառավարության 2003 թվականի մարտի 7-ի N218-Ն որոշման մեջ փոփոխություն և լրացումներ կատարելու մասին>> ՀՀ կառավարության որոշման նախագծի վերաբերյալ ստացված դիտողությունների և առաջարկությունների 

	Հ/Հ
	Առաջարկությունների և
առարկությունների  հեղինակը, 
գրության համարը և ամսաթիվը  
	Առաջարկությունների և առարկությունների  բովանդակությունը 

	Եզրակացություն
	Կատարված փոփոխություն

	1
	2
	3
	4
	5

	1
	ՀՀ տարածքային կառավարման նախարարության ջրային տնտեսության պետական կոմիտե
03/15/6037-13, 04.11.2013թ.


	1. Որոշման նախագծի 1-ին կետի 2)ա. ենթակետը շարադրել հետևյալ խմբագրությամբ.

<<ա. Ջրօգտագործման թույլտվության օրինակելի ձևերում ավելացնել նոր կետ հետևյալ բովանդակությամբ՝
<<17. Խորքային հորատանցքի նախագիծը, պայմանագիր հորատումն իրականացնող անձի հետ (հորատում իրականացնողի անունը, սարքավորման տիպը, հորատումն իրականացնելու ժամանակահատվածը և կապիտալ շինարարության իրականացում՝ ըստ քաղաքաշինության հետևյալ ոլորտի՝ հիդրոտեխնիկական լիցենզիան)>>:

2. Որոշման նախագծում նպատակահարմար է նախատեսել համապատասխան դրույթ, համաձայն որի խորքային հորատանցքի հորատման աշխատանքների ավարտից հետո հորատանցքի վկայագրի պատճենը ջրօգտագործողը հանձնի <<Հանրապետական երկրաբանական ֆոնդ>> ՊՈԱԿ-ին:
	Ընդունվել է:

Չի ընդունվել:


	Կատարվել է համապատասխան փոփոխություն:

Համաձայն ՀՀ ջրային օրենսգրքի 19-րդ հոդվածի պահանջների՝ այն ներառվում է ջրային պետական  կադաստրի բազայում:



	2
	ՀՀ  գյուղատնտեսության նախարարություն

ՍԿ/ԱԲ-2/5690-13, 28.10.2013թ.
	Դիտողություններ և առաջարկություններ չկան:
	
	

	3
	ՀՀ  էներգետիկայի և բնական պաշարների նախարարություն
01/24.1/4372-13, 31.10.2013թ.
	«Ստորերկրյա քաղցրահամ ջրերի մասով լիազորությունների շրջանակների հստակեցման մասին» խորհրդակցության N 24.13/[170823]-13 արձանագրության (կցվում է) 3-րդ կետի հանձնարարականի համաձայն ջրային ռեսուրս​ների կառավարման լիազոր մարմնի որոշման հարցը ենթակա է կարգավորման: Առաջարկում եմ «Հայաստանի Հանրապետության կառավարության 2003 թվականի մարտի 7-ի  N 218-Ն որոշման մեջ լրացումներ կատարելու մասին» ՀՀ կառավարության որոշման նախագծին անդրադառնալ ջրային ռեսուրս​ների կառավարման լիազոր մարմնի որոշման հարցի կարգավորումից հետո: 


	Չի ընդունվել:


	Առաջարկությունը սույն որոշման նախագծի կարգավորման շրջանակներից դուրս է:

	4
	ՀՀ ֆինանսների նախարարություն

1/12.1-2/16758-13, 06.11.2013թ.
	Դիտողություններ և առաջարկություններ չկան:
	
	

	5
	ՀՀ արդարադատության նախարարություն

01/7230-13, 03.12.2013թ.
	Օրենսդրական տեխնիկայի կանոնները մասամբ պահպանված չեն: Այսպես՝

1. Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2003 թվականի մարտի 7-ի N 218-Ն որոշումը, մասնավորապես, խոսքը վերաբերում է ՀՀ ջրային օրենսգրքին:
2. Նախագծի 1-ին կետի 1-ին և 2-րդ ենթակետերում <<ավելացնել>> բառն անհրաժեշտ է փոխարինել <<լրացնել>> բառով, համաձայն <<իրավական ակտերի մասին>> ՀՀ օրենքի 70-րդ հոդվածի 3-րդ մասի պահանջների:
3. Նախագծի 1-ին կետի 1-ին ենթակետում <<նոր>> բառից հետո անհրաժեշտ է լրացնել <<17-րդ>> թիվը: Նույն դիտողությունը վերաբերվում է նաև նախագծի 1-ին կետի 2-րդ ենթակետի <<ա.>> և <<բ.>> պարբերություններին, որոնցում <<նոր>> բառից հետո անհրաժեշտ է լրացնել համապատասխանաբար <<17-րդ >> և <<20-րդ>> թվերը:
4. Նախագծի 1-ին կետի 2-րդ ենթակետի <<բ.>> պարբերությունում <<տեխնիկական>> բառից առաջ անհրաժեշտ է լրացնել <<սարքավորման>> բառը՝ նկատի ունենալով <<Իրավական ակտերի մասին>> ՀՀ օրենքի 36-րդ հոդվածի պահանջները:
	Ընդունվել է:

Ընդունվել է:

Ընդունվել է:

Ընդունվել է:


	Կատարվել է համապատասխան փոփոխություն:

Կատարվել է համապատասխան փոփոխություն 

Կատարվել է համապատասխան փոփոխություն 

Կատարվել է համապատասխան փոփոխություն:



	6
	ՀՀ կառավարության աշխատակազմի իրավաբանական վարչություն
	Համաձայն նախագծի հիմնավորման՝ նախագծի ընդունմամբ փորձ է արվում խստացնել Արարատյան ջրավազանում խորքային հորերի աշխատանքներն իրականացնող մեքենաների /սարքավորումների/ գործունեության նկատմամբ վերահսկողությունը, ինչն էլ կնպաստի Արարատյան ջրավազանում ջրային ռեսուրսների ոչ արդյունավետ օգտագործման հետևանքով ստեղծված բարդ բնապահպանական իրավիճակի լուծմանը:

Նախագծի դրույթներից պարզ չէ, թե նախագծով կոնկրետ ինչ խնդիր է լուծվում և ներկայացված կարգավորումների ընդունումն ինչ արդյունք կտա Արարատյան պարագայում, երբ ներկայումս օրենքներով խորքային հորերի հորատման աշխատանքների իրականացման նկատմամբ պահանջներ և պատասխանատվության մեխանիզմներ սահմանված չեն:
	Ընդունվել է:


	Հիմնավորման 2-րդ կետում խորքային հորերի հորատման աշխատանքների իրականացման նկատմամբ հստակեցվել է պահանջների և պատասխանատվության մեխանիզմները:


